
DEKLARASYON GOUVÈNÈ ANDREW M. CUOMO NAN OKAZYON ANIVÈSÈ ATAK 11 SEPTANM YO 

 

“Li difisil pou imajine sa fè deja 12 lane. Sou yon bò, anpil bagay chanje, sou yon lòt bò, anpil rete menm 

jan. Sou plan fizik, gen anpil pwogrè ki fèt. Memoryal monimantal ki konstwi a, bilding pou biwo ki 

konstwi, Freedom Tower an ki jounen jodi a se senbòl entènasyonal rezistans New York. Men malge 

milyon ki depanse yo, malgre tout ane konstriksyon yo, gen bagay ki rete menm jan epi gen bagay ki 

dwe rete menm jan nan Ground Zero. Sa ki rete vre a, Ground Zero te temwen sa ki pi mal nan imanite 

a, epi anmenm tan, sa ki bi bon nan imanite a. Li se kote nou te pèdi 2.606 moun jou sa, pami yo 403 

sekouris, 343 ponpye, tankou 11 ponpye ki te soti Rescue 1; men plizyè dizèn milye Nouyòkè te jwenn 

lavi yo epaye grasa ewo sa yo. 

 

“Maten an nou fè wout ponpye Rescue 1 yo te fè a sa fè 12 lane lè yo te resevwa apèl ki te mande yo 

kite kazèn ponpye a bonè nan jou mwa septanm sa. Mwen imajine yo te konnen yo t ap prale devan yon 

danje, mwen imajine pandan yo sou wout yo tap panse ak pitit gason ak pitit fi yo, yo tap panse ak mari 

ak madanm yo, yo tap panse ak manman ak papa yo. Men yo te kontinye wout yo, dwat, solid, san 

devyasyon ak san trennen pye yo. Epi yo te reyalize yon bagay ki valab menm jan jou maten sa ak jounen 

jodi a – yo te pwouve lemonn fòs ak kouraj ap toujou gen rezon sou feblès ak lachte. Devwa ak onè ak 

sèvis vin anvan tout bagay. Yo se mo pou moun adopte nan lavi yo epitou yo se mo pou mouri pou yo. 

Lespri ameriken an, Nouyòkè fyè ap defann lan, pap kaba. Leson sa ak egzanp sa vivan jodi a ak menm 

pisans yo te genyen sa fè 12 lane pase. Sa ap toujou vivan nan kè nou pou gide n ak enspire n. Men sa ki 

verite pou jenerasyon kap vini yo. Nou mande Bondye beni fanmi viktim yo, nou mande Bondye bay yo 

lapè, epi beni Eta New York ak Etazini Damerik.”  

